
2017-2018 ԹՎԱԿԱՆՆԵՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷՆԵՐԳԱԽՆԱՅՈՂՈՒԹՅԱՆ ԳՈՐԾՈՂՈՒԹՅՈՒՆՆԵՐԻ ԾՐԱԳՐԻ ԵՐԿՐՈՐԴ ՓՈՒԼԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ ՀՀ կառավարության ԱՐՁԱՆԱԳՐԱՅԻՆ որոշ​ման նախագծի 
1. Իրավական ակտի անհրաժեշտությունը (նպատակը)
Էներգախնայողության խթանմանն ուղղված հիմնական փաստաթղթերից մեկը՝ «Հայաստանի Հանրապետության էներգախնայողության և վերա​կան​գնվող էներգետիկայի ազգային ծրագրի կատարմանն ուղղված Հայաստանի Հանրա​պետու​թյան կառավարության գործողությունների ծրագիրը», հավանության է արժանացել ՀՀ կառավարության կողմից 2010թ. № 43 որոշմամբ: Ըստ այդ ծրագրի սահմանվել են գործողություններ տասնամյա հեռանկարում՝ 2011-2020թթ., էներգախնայողության խթանման համար: Միաժամանակ սահմանվել է փուլային մոտեցում՝ այդ գործողությունների և համապատասխան թիրախների վերանայման, դրանց արդյունքների գնահատման, փոփոխված իրավիճակի գնահատման արդյունքում նոր գործողությունների և թիրախների սահմանման նպատակով: Ըստ այդմ, սույն ծրագիրը հանդիսանում է 2017-2018 թվականների Հայաստանի Հանրապետության էներգախնայողության գործողությունների ծրագրի երկրորդ  փուլ:

       2. Կարգավորման բնույթը
Հաշվի առնելով էներգետիկ անվտանգության կարևորությունը երկրի տնտեսության   զարգացման և ազգային անվտանգության համար, Հայաստանի Հանրապետությունը որդեգրել է այն ամրապնդելու և բարձրացնելու քաղաքականությունը և շարունակական քայլեր է ձեռնարկում այդ ուղղությամբ: 

ՀՀ կառավարության Արձանագրային որոշման նախագծի ընդունումը ՀՀ կառավարության կողմից պայմանավորված է էներգետիկ անվտանգությանն առնչվող հանգամանքներով:

3. Նախագծի մշակման գործընթացում ներգրավված ինստիտուտները և անձինք 
ՀՀ էներգետիկ ենթակառուցվածքների և բնական պաշարների նախարարություն: 
4. Իրավական ակտի կիրառման դեպքում ակնկալվող արդյունքը 

ՀՀ կառավարության Արձանագրային որոշման նախագծի ընդունմամբ կսահմանվեն նոր միջոցառումները, որոնք կօժանդակեն Հայաստանի Հանրապետության էներգախնայողության քաղաքականության հետագա ձևավորմանը և դրա իրականացման կոնկրետ քայլերի որոշակիացմանը:
